
UUM DAPAT EMAS PERTAMA SUKIPT 2026

UUM ONLINE: Kuala Lumpur - Skuad petanque Universiti Utara Malaysia (UUM) menutup tirai saingan di Arena Petanque Taman Pudu Ulu
pada 31 Ogos lalu dengan penuh bergaya apabila berjaya mendedikasikan kejayaan manis sempena Hari Kebangsaan lewat penguasaan
satu pingat emas dan dua pingat perak.

Kejohanan Sukan Institusi Pendidikan Tinggi (SUKIPT) 2026 menyaksikan ketahanan mental serta ketepatan balingan atlet UUM menjadi
penentu kejayaan di saat-saat kritikal, sekali gus menewaskan saingan sengit daripada institusi pengajian tinggi lain.

Gandingan Aina Farzana Md Asmawi dan Nurul Amira Mhd Jaafar menjadi watak utama kejayaan ini selepas mengungguli acara Double
Wanita untuk merawat impian emas kontinjen UUM.

Dua lagi pingat perak masing-masing disumbangkan melalui acara Single Wanita oleh Nur Alya Maisarah Syamsudin dan Double Lelaki oleh
Muhammad Amir Fuhairah Saidi dan Mohamad Zulhaizzad Mohd Zin.
 



Pencapaian cemerlang ini mencerminkan komitmen tinggi barisan jurulatih dan pengorbanan atlet serta sokongan padu Pusat Sukan UUM. 

Suntikan semangat daripada kejayaan ini dijangka menjadi pembakar semangat buat kontinjen UUM untuk meneruskan pemburuan pingat
dalam baki saingan SUKIPT 2026.

